
Estevo Creus



Li di a Bao

O corpo dun gato anda

é unha frase.

Non un fotograma.

* * *

Parar a pensar

é a fotografía do tempo

que require a palabra

para impedir

o que proclama

a frase

como cabalo de troia

dentro

da túa boca.

* * *

O tempo

é sempre un tempo na linguaxe

da

desposesión.

* * *

A dor

é o único lugar certo

que queda de ti.

Relembra os mapas.

* * *

O capital

é o nome

que habita en cada frase

para rescribir

o corpo

porque lle dá medo

este salón

esta rúa

esta praza

esta sucursal

este teu corpo espido

que non fala.

A ausencia do corpo

é esa dor intensa

que aparece

nese lugar

que xa non se sabe

e

se

de

rra

ma

en marea.

* * *

Por iso doe tanto.

* * *



Benxamí n Otero

Unha reixa percorre o ceo.

A quietude dunha nube

quizais indique o lugar no que se sustenta o movemento

cando todo o universo

é unha vaca

xusto antes

da palabra.

Ese precipicio

que erradamente quixemos

vencer.

* * *

Hai un lugar de animais fosilizados dentro

que ainda saben mirar.

A foto é realmente a súa foto.

A decisión é realmente a súa decisión

de aparecer

ou a chamada.

* * *

Sempre hai un debuxo tatuado

na curva do cerebro

onde se oculta

a paisaxe

e dentro da paisaxe

a súa posición

ouoqueaimpide.

* * *

Difícil pronunciar

a asa dunha taza

o parasol

a cadeira

o sofá

a linde que se estende

até a pregunta

* * *

Que é a pregunta?

E a pregunta é

faise.



Grazas, seguimos

